
Sermon 

Kxf. Dr. Numlaajtsheb Yaaj 

 

“Thaus Yexus Npautawg” 

 

                                             3
rd

 Sunday in Lent 

Our Savior Lutheran Chruch – Lansing, Michigan 

3-4-18 
 

 

Thov txuj koobmoov txujkev hlub hab txujkev humxeeb pub rua mej suavdlawg lug ntawm Vaajtswv kws yog 

peb Leejtxiv kws yog peb tug Cawmseej Tswv Yexus Khetos. Asmees. 

 

Yauhaas 2:15 “So he made a whip out of cords, and drove all from the temple courts, both sheep and cattle; he 

scattered the coins of the money changers and overturned their tables -  Yexus muab ib cov hluas ntswj kag ua ib 

qhoo, hab lawv taagnrho puab tawm ntawm lub tuamtsev moog, tej yaaj hab tej nyuj; nwg muab puab tej npib 

nyaj ntawm tej tuabneeg pauv nyaj hab tej rooj ntxeev pis hlo.” (Cross reference – Mathais 21:12, Yauhaas 

2:14, 16, Tegnum 27:32) 

 

llustration  “Angry”  (Show angry face) 

 

Cov kwvtij hlub hab movtshua, koj puas tau muaj ib zag twg huv koj lub neej 

hastas koj tau npautawg heev rua ibtug tuabneeg twg losyog ib yaam dlaabtsi kws 

ua tsi hum koj sab? (Ca pawgntseeg teb) Tej zag, koj tug mivnyuas tsi noog lug, 

tej zag, koj tug quaspuj losyog tug quasyawg moog thaam hluas nraug losyog 

thaam hluas nkauj, losyog lwmtug saib tsi gxujkev tau qhov phem hab qhov zoo. 

Tej lub sijhawm kws peb npautawg nuav yog txujkev cuamtshuam lug rua ntawm 

peb lub neej.  

 

I. Nyob rua Txujmoozo nub nuav peb tug Tswv Cawmseej Yexus Khetos qha rua peb hastas, tej lub 

sijhawm, koj yuavtsum tau npautawg txhaj le yuav ua teg dlejnum ntawd tav. Tabsis yog koj ua tuabzoo 

saib, ua le caag Yexus txhaj le npautawg rua lub sijhawm nuav? (Show Mathias 5:39) 

 

Yexus tub qha hastas, “But I tell you, do not resist an evil person. If 

anyone slaps you on the right cheek, turn to them the other cheek 

also. And if anyone wants to sue you and take your shirt, hand over your 

coat as well – Tabsis kuv qha koj hastas, tsi txhob tiv tug tuabneeg ua 

phem. Yog leejtwg ntau koj saab plhu xis, ca le tig saab tod hab. Hab yog 

leejtwg yuav foob koj hab txeeb koj lub tsho, ca le muab koj lub tsho tiv no 

rua nwg hab.” (Mathais 5:39-40). Yexus has ntxiv hastas, “But I tell you, 

love your enemies and pray for those who persecute you – Tabsis ca kuv 

qha rua koj, hlub koj tug yeebncuab hab thov Vaajtswv rua cov kws 

tsimtxom koj.” (Mathais 5:44) (Jesus cleanses the Temple) 

 

Thaus koj nov cov lug saamfwm le nuav taag lawm, koj tig rov lug saib 

yog vim le caag Yexus txhaj le npautawg, muab cov tuabneeg tej tuabneeg 

pauv nyaj tej rooj ntxeev, tej nquab, tej yaaj hab tej nyuj tso tawm taag? 

Koj yuav pum hastas, thaus Yexus npautawg, nwg muab hlo txujhluas lug  

ntswj nplawm hab has lug nyaum heev rua cov tuabneeg tuaj ua luam 

ntawm lub tuamtsev nuav. Yexus lug cuamtshuam cov tuabneeg ntawd ua 

dlaabtsi? (Show outer court of the Gentiles) 

Uantej peb yuav paub txug yaam kws ua rua Yeuxs npaugtawg yog le 

caag. Nyob rua Tsivdlim 30:11-16, Vaatjswv has rua Mauxes kua nwg 

yuavtsum suav tuabneeg hab thaus suav muaj lawm txhuatug tuabneeg 

kws muaj 20 xyoo rov rua sau yuavtsum tau them se rua tug Tswv cov 

tuabneeg ntawd txhaj le yuav tsi raug kev puastsuaj txhaj le yuav cawm 

tau puab txujsa. Cov muaj nyaj yuavtsum them nyaj cov tsi muaj nyaj 

yuavtsum coj tej tsaj tuaj pauv nyaj them. Yog le ntawd tej kevcai le nuav 

txhaj le coj tam dlhau tam lug coj nyaj hab tej tsaj tuaj pauv nyaj them rov  

 

ua rua Vaajtswv tug ntawm lub tuamtsev. Lub tuamtsev nuav yog nyob rua ntawm ibsaab lub tuamtsev 

tseem kws yog lub qhovrooj yuav moog rua huv lub tuamtsev. Yog le ntawd thaus cov tuabneeg tuaj 

muab puab tej tsaj tuaj pauv nyaj puab txhaj le pib ua luam hab teeb rooj muag khoom pawg lug ntawm 

lub tuamtsev.   

 

II. Yexus moog cuamtshuam tuabneeg txujkev ua laag luam (Show John 2:16) 

 

vim Yexus hastas, “To those who sold doves he said, “Get these out of here! Stop 

turning my Father’s house into a market – Rua cov kws muag nquab nwg hastas, 

“Ca le muab cov nuav tshemtawm moog! Tseg kag tsi txhob muab kuv Txiv lub 

tsev lug ua lub chaw ua laag ua luam.” (Yauhaas 2:16) Lub tuamtsev yog lug 

chaw dlawbhuv kws yog lub chaw suavdlawg tuaj sib fim, hu nkauj qhuas 

Vaajtswv, kawm Vaajtswv txujlug, hawm Vaajtswv hab txais Vaajtswv cov 

koobmoov. Thaus Yexus npaugtawg yog Yexus qha txug nwg tug kheej hastas 

nwg yog leejtwg.  

 

Ntxeev cov nyaj npib yog piv txug thaus lub Tuamtsev raug puastsuaj. Muaj tej nkuaj kws kaw tej yaj 

tej nyuj tso tawm yog tsi muaj kev tuaj tsaj theej txhoj hab fij rua Vaajtswv lawm. Thaus Yexus 

npautawg yog Yexus qha txujkev ncaajnceeg kua tuabneeg yuavtsum paub fwm Vaajtswv. Tsi yog lam 

tau lam npautawg, nuav tsi yog lawv le Vaajtswv dlejsab. (Show James 1:19-20) 

 

Yakanpaus sau txug txujkev kws noog lug hab ua dlejnum sau hastas, “My dear 

brothers and sisters, take note of this: Everyone should be quick to listen, slow to 

speak and slow to become angry, 
 
because human anger does not produce the 

righteousness that God desires – Cov kwvtij hab muam, ca le ncu tej lug nuav: 

Txhuatug yuavtsum kub sab lug noog, tsi txhob maaj has hab tsi txhob chim sai, 

vim hastas tuabneeg txujkev npautawg yuav ua tsi tau kev nccajnceeg lawv le 

Vaajtswvv lub sab nyam.” (Yakanpaus 1:19-20). 

 

National Geograph sau hastas, “Muaj ibtug park ranger nyob British Columbia 

muaj obtug kub “moose – mos lwj luj” ntev le ib dlaag lug sib dlaig uake. Yog 

vim le caag txhaj muaj le nuav? Vim hastas thaus obtug “moose – mos lwj luj” 

lug pib sib nrau, obtug obtug kub lug sib dlho vim obtug dlaws tsi tau tawm kua 

obtug dlim. Obtug “moose – mos lwj luj” nuav tuag lug ntawm txujkev npautawg 

dlim tsi tau ntawm kub sib dlaig. (National Geographic, November 1985). 

 

III. Cov kwvtij hlub hab movtshua, txujkev npautawg tsi yog laam tau laam npautawg. Nwg yuav ua rua koj 

muaj teebmeem hab yuav coj koj moog ua kev txhum. Thaus Yexus rhuav tshem puab tej tsaj hab tej 

nyaj npib poob taag lawm cov Yudais txhaj le nug Yexus hastas leejtwg muab lub fwjchim rua Yexus ua 

tej nuav? (Show John 2:19) 

Yexus txhaj le teb hastas, “Destroy this temple, and I will raise it again in three 

days – Mej ca le muab lub tuamtsev nuav rhuav povtseg, hab peb nub xwb kuv 

yuav rov ua taudluab ib lub tshab.” (Yauhaas 2:19). Cov tsi totaub Yexus lulug 

kws Yexus has ntawd le, vim puab hastas puab siv 46 xyoo maam le ua tau lub 

tuamtsev ntawd es ua le caag Yexus yuav siv peb nub xwb nwg yuav ua tau 

lawm. Qhov tseeb tag, Yexus tsi yog has txug lub tuamtsev kws tuabneeg xua teg 

ua, tabsis Yexus has txug txujkev tuag tau peb nub hab nwg sawv rov lug. 

 

Nubnuav yog lub “Lent 3 – Caij Leegtxim 3” kws peb ua kev ncu txug Yexus txujkev yuav raug moog 

rua ntawm tug ntoo khaublig hab tuag theej nplajteb txujkev txhum. (Show The Season of Lent) 

 

Peb yuavtsum npaaj sab rua peb txujkev thov Vaajtswv, leeg peb tej kev txhum, 

ntxuav peb lub sab kua huv rua txujkev ncaajnceeg hab tig rov rua ntawm 

Vaajtswv txujkev hlub kws Yexus lug ua tav hlo rua peb rua ntawm tug ntoo 

khaublig. Thaus Yexus npautawg yog Yexus lug cuamtshuam kuas cov tuabneeg 

rov tig rua ntawm Vaajtswv kua puab tsi txhob ua tej kev phem kws lug muab 

Vaajtswv lub tuamtsev saib tsi muaj nuj nqe. Vaajtswv lub tuamtsev tsi yog lub 

chaw ua laag ua luam. (Show angry) 

 

Yexus txujkev npautawg ntawm lub Tuamtsev qha rua koj hastas, tej lub sijhawm 

koj yuavtsum tau npautawg kws yog npautawg rua ntawm txujkev ncaajnceeg kua 

Vaajtswv tau koobmeej. Koj txujkev npautawg yog ua rua qhov zoo nrug rua 

txujkev humxeeb. Tsi txhob laam npautawg rua tej kev tsi muaj qaabhau dlaabtsi 

le. (Show Abraham Lincoln writing letter) 

 

John Luther sau hastas, “Thaus twg Abraham Lincoln yuav sau ntawv rua tug 

tuabneeg kws taabkaum nwg, feem ntau nwg sau ob tsaab ntawv. Thawj tsaab yog 

txhob txwm sau thuam tug tuabneeg ntawd. Thaus nwg muab nwg txujkev 

npautawg sau taag lawm, nwg muab dlaim ntawd ntawd dlua taag ces nwg maam 

le sau dlua dlaim ntawv thib ob hab dlaim ntawv nuav yog sau cov lug zoo hab 

yuavtsum sau rua txujkev zoo txhaj le yuav tsi ua rua tug ntawd mobsab hab tu 

sab. (John Luther in Bits and Pieces, October 1990). (Show Luke 23:34) 

 

Yexus lug tshem txujkev txhum rua lub sijhawm thaus Yexus npautawg. Tabsis 

thaus Yexus raug dlai ncu sau tug ntoo khaublig, Yexus tsi npautawg, tsi chim, tsi 

tshev Loos cov tubrog kag le. Yexus tseem hastas, “Father, forgive them, for they 

do not know what they are doing – Txiv es, thov zaamtxim rua puab, vim puab tsi 

paub hastas puab ua dlaabtsi.” (Lukas 23:34). Cov kws tsi tau paub Vaatjswv 

yuav thuam hastas, “Ua le caag Yexus tsi npautawg rua cov tubrog kws muab 

Yexus ntsa sau tug ntoo khaublig?” Vim lub sijhawm nuav Yexus teg dlejnum 

yog lug theej tuabneeg nplajteb txujkev txhum. (Show Jesus angry) 

 

Thaus Yexus npautawg yog npautawg rua txujkev ncaajnceeg vim lub Tuamtsev 

yog Vaajtswv lub chaw dlawbhuv nyob rua huv lub nplajteb nuav. Koj yog tug 

kws ntseeg Vaajtswv koj yeej muaj cai npautawg rua txujkev ncaajnceeg. Ca le 

nyob kaajsab lug rua txujkev npautawg rua kev ncaajnceeg vim Vaajtswv yuav 

paab koj hab coj koj txujkev kua txhuayaam kws koj ua yog ua rua Vaajtswv tau 

koobmeej. Asmees. Thov kuas Vaajtswv txujlug pub rua peb suavdlawg totaub 

hab tau nyob kaajsab lug rua ntawm Tswv Yexus Khetos. Asmees.   


